ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի   N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
 
1. Ընթացիկ իրավիճակը, իրավական ակտի ընդունման անհրաժեշտությունը 
ՀՀ քրեական դատավարության օրենսգրքի  483-րդ հոդվածի (անցումային դրույթներ) 15-րդ մասի համաձայն՝ 2024 թվականի հունվարի 1-ից հետո նախաքննությունը ՀՀ քրեական օրենսգրքի բոլոր հոդվածներով նախատեսված հանցանքների վերաբերյալ վարույթներով կատարում են ՀՀ քննչական կոմիտեի (այսուհետ՝ Կոմիտե) քննիչները, բացառությամբ՝ ՀՀ քրեական օրենսգրքի հավելված N 1-ով նախատեսված կոռուպցիոն հանցանքների: 
2022 թվականի հունիսի 9-ի «Ազգային անվտանգության մարմինների մասին» օրենքում փոփոխություններ և լրացումներ կատարելու մասին» թիվ ՀՕ-156-Ն օրենքի կարգավորումների համաձայն՝ 2024 թվականի հունվարի 1-ից ՀՀ ազգային անվտանգության ծառայության քննչական մարմնի գործառույթները՝ ամբողջ հաստիքներով (թվով 47 հաստիք), փոխանցվել է Կոմիտեին, որի արդյունքում արդյունքում ստեղծվել է Կոմիտեի պետության, սահմանադրական կարգի հիմունքների և հասարակական անվտանգության դեմ ուղղված հանցագործությունների քննության  գլխավոր վարչությունը և որպես այդ վարչության աջակցող բաժին՝ Կոմիտեի պետության, սահմանադրական կարգի հիմունքների և հասարակական անվտանգության դեմ ուղղված հանցագործությունների քննության  գլխավոր վարչության աջակցող բաժինը:
 Ելնելով վերոգրյալից` նոր ստեղծված Կոմիտեի պետության, սահմանադրական կարգի հիմունքների և հասարակական անվտանգության դեմ ուղղված հանցագործությունների քննության գլխավոր վարչության թվով 39 հաստիքներ զբաղեցնող ինքնավար պաշտոն զբաղեցնող անձանց, ինչպես նաև այդ վարչության աջակցող բաժնի ծառայողների, աշխատողների վարձատրության, նրանց համակարգչային տեխնիկայով, գույքով (այդ թվում՝ ՀՀ քրեական դատավարության նոր օրենսգրքով նախատեսվող քննչական գործողությունների պարտադիր տեսաձայնագրման պահանջն ապահովելու նպատակով տեխնիկական միջոցներով), համազգեստով ապահովելու համար առաջացել է լրացուցիչ ծախսերի անհրաժեշտություն: 
Բացի այդ, Կոմիտեի պետության, սահմանադրական կարգի հիմունքների և հասարակական անվտանգության դեմ ուղղված հանցագործությունների քննության  գլխավոր վարչության և այդ վարչության աջակցող բաժնի գործառույթների պատշաճ իրականացման համար անհրաժեշտություն է առաջացել նաև ՀՀ քրեական դատավարության օրենսգրքով նախատեսված պետական միջոցների հաշվին հատուցման ենթակա այլ ծախսերի, մասնավորապես՝ փորձաքննության իրականացման, թարգմանչական ծառայությունների մատուցման և հոգեբանների ծախսերի համար: Ուստի, ներկայացված նախագծի 3-րդ հավելվածով արտացոլված ծախսերի տնտեսագիտական դասակարգման «Վարչական ծառայությունները», «Կառավարչական ծառայությունները» և «Մասնագիտական ծառայությունները» հոդվածները ներառված չեն նախագծի 7-րդ հավելվածում, հաշվի առնելով այն հանգամանքը, որ այդ միջոցները ուղղվելու են նոր ստեղծված ստորաբաժանման ինքնավար պաշտոն զբաղեցնող անձանց որոշումներով քննչական գործողությունների իրականացման շրջանակներում կոնկրետ անձանց կողմից մատուցվող ծառայությունների ձեռքբերմանը (փորձաքննություններ, թարգմանչական ծառայություններ և այլն) և դիտարկվում են որպես գնում չհանդիսացող ծախսեր՝ «Գնումների մասին» ՀՀ օրենքի 3-րդ հոդվածի 4-րդ մասի 2-րդ կետի և ՀՀ կառավարության 2018 թվականի հունիսի 15-ի N 706-Ն որոշմամբ հաստատված հավելվածի 38.1-րդ կետի 4-րդ ենթակետի:  

2. Առաջարկվող կարգավորման բնույթը.
Առաջարկվող նախագծով նախատեսվում է ՀՀ կառավարության պահուստային ֆոնդից Կոմիտեին հատկացնել 799,453.0 հազ. դրամ գումար՝ Կոմիտեի պետության, սահմանադրական կարգի հիմունքների և հասարակական անվտանգության դեմ ուղղված հանցագործությունների քննության գլխավոր վարչության ինքնավար պաշտոն զբաղեցնող անձանց, նշված ստորաբաժանման աջակցող բաժնի ծառայողների, աշխատողների վարձատրության, նրանց համակարգչային տեխնիկայի, գույքի (այդ թվում՝ ՀՀ քրեական դատավարության նոր օրենսգրքով նախատեսվող քննչական գործողությունների պարտադիր տեսաձայնագրման պահանջն ապահովելու նպատակով տեխնիկական միջոցների) ձեռքբերման, համազգեստի  ծախսերն  ապահովելու, ինչպես նաև նոր ստեղծված ստորաբաժանումում պատշաճ նախաքննություն իրականացնելու նպատակով ՀՀ քրեական դատավարության օրենսգրքով նախատեսված պետական միջոցների հաշվին հատուցման ենթակա այլ ծախսերի հատուցման համար:
Նախագծին կից ներկայացված հաշվարկները կատարվել են հետևյալ կերպ.
2024 թվականի հունվար և փետրվար ամիսների համար՝ ըստ փաստացի զբաղեցրած հաստիքների, իսկ հետագա 10 ամիսների համար՝ 47 հաստիքի  հաշվարկով:

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Կոմիտեի կողմից:

4. Ակնկալվող արդյունքը.
Նախագծի ընդունմամբ կիրականացվի ՀՀ օրենսդրությամբ Կոմիտեին վերապահված լիազորությունների շրջանակներում նախաքննության պատշաճ իրականացում՝ Կոմիտեի նոր ձևավորված պետության, սահմանադրական կարգի հիմունքների և հասարակական անվտանգության դեմ ուղղված հանցագործությունների քննության գլխավոր վարչությունում, մասնավորապես՝ ինքնավար պաշտոն զբաղեցնող անձինք, աջակցող բաժնի ծառայողները կապահովվեն վարձատրությամբ, գույքով, համազգեստով, ինչպես նաև կհատուցվեն ՀՀ քրեական դատավարության օրենսգրքով նախատեսված պետական միջոցների հաշվին հատուցման ենթակա ծախսերը: 

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
[bookmark: _GoBack]Նախագծի ընդունման կապակցությամբ Հայաստանի Հանրապետության պետական բյուջեում կառաջանա 799,453.0 հազ. դրամի ծախս (կից ներկայացվում է հաշվարկի տեղեկանք), որի վերաբերյալ հաշվարկները 2024 թվականի հունվար և փետրվար ամիսների համար՝ ըստ փաստացի զբաղեցրած հաստիքների, իսկ հետագա 10 ամիսների համար՝ 47 հաստիքի  հաշվարկով:

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ: 

7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը չի բխում ռազմավարական փաստաթղթերից:

Քննչական կոմիտե
